
				এই পৃষ্ঠাটোৰ বৈধকৰণ হৈছে
২২
আশীৰ্ব্বাদ




তযু বেদ বাণী আমি আছো শুনি এ,
              মহা পাপী তৰে তযু গুণ নাম লৈয়া।। 

বেদৰ গুপুত বিত্ত নাৰায়ণ এ,

              দৈবকীত হন্তে সাক্ষাতে ভৈলা বিদিত। 

জীৱৰ তাৰণ হেতু নাৰায়ণ এ,


              প্ৰচাৰিলা নিজ যশ ধৰ্ম্ম বিপৰীত।।
       সাক্ষাৎ পূৰ্ণব্ৰহ্ম ৰূপী মহাপুৰুষ অৱতাৰ হৈ জীৱ তৰণৰ সহজ উপায় ধৰ্ম্মৰ পৰম ৰাজা বেদৰো পৰম গুপুত প্ৰমত্ত সিংহ পাল নাম তিনি ঠাইত তিনি বাৰ ডাকি সাধু সন্ত, মহন্ত, থান সত্ৰ বৈষ্ণৱ সকলৰ হিয়াৰ বস্তু স্বৰূপে ৰাখি গল। বোলে—


কলিত একান্তে যিটো লৱে হৰি নাম। 

তাৰ আৰু আচৰিবে নাথাকিল কাম ।
       সেই অমোঘ ঈশ্বৰৰ নিজ মুখৰ বাক্যকে লৈ শক্তি মত কায়, কষ্ট, ব্ৰভ, ভাবে, ভক্তিয়ে ঈশ্বৰৰ চৰণত পাল নামৰ ঘোষা কিভাগি অৰ্পণ কৰি শৰণাপন্ন হৈ কাতুৰ্ব্বাদে জনাইছে। বোলে—


ৰাম নিৰঞ্জন               দানৱ গঞ্জন
ভকত ৰঞ্জন দেৱ

তুমিসি পৰম               গুৰু নাৰায়ণ


তুৱা পাৱক কৰো সেৱা।।

